
2) KRBL Ltd u l-Uffiċċju tal-Proprjetà Intellettwali tal-Unjoni Ewropea (EUIPO) huma kkundannati għall-ispejjeż rispettivi 
tagħhom.

(1) ĠU C 77, 9.3.2020.

Digriet tal-Qorti Ġenerali tal-14 ta’ Settembru 2022 – Primagra u Mlékárna Hlinsko vs 
Il-Kummissjoni

(Kawżi magħquda T-101/21 u T-213/21) (1)

(“Rikors għal annullament – Fondi Strutturali u ta’ Investiment Ewropej – FEŻR – Fondi ta’ Koeżjoni – 
FSE – Regolament (UE) Nru 1303/2013 – Ittra dwar is-segwitu ta’ rakkomandazzjonijiet ifformulati 

mill-Kummissjoni fil-verifika tagħha dwar l-allegati konflitti ta’ interessi – Att li ma jistax jiġi 
kkontestat – Att preparatorju – Inammissibbiltà”)

(2022/C 463/63)

Lingwa tal-kawża: l-Ingliż

Partijiet

Rikorrenti: Primagra a.s. (Milín, ir-Repubblika Ċeka) (Kawża T-101/21), Mlékárna Hlinsko a.s. (Hlinsko, ir-Repubblika Ċeka) 
(Kawża T-213/21) (rappreżentanti: S. Sobolová u O. Billard, avukati)

Konvenut: Il-Kummissjoni Ewropea (rappreżentanti: J. Hradil u M. Salyková, aġenti)

Suġġett

Permezz tar-rikorsi tagħhom ibbażati fuq l-Artikolu 263 TFUE, ir-rikorrenti jitolbu l-annullament tal-ittra tal-Kummissjoni 
Ewropea tat-22 ta’ Ottubru 2020 indirizzata lir-Repubblika Ċeka, intitulata “Segwitu ta’ verifika REGC414CZ0133” u dwar 
ir-referenza Ares(2020) 5759350.

Dispożittiv

1) Ir-rikorsi huma miċħuda.

2) Primagra a.s. u Mlékárna Hlinsko a.s. huma kkundannati għall-ispejjeż.

(1) ĠU C 163, 3.5.2021.

Digriet tal-Qorti Ġenerali tad-19 ta’ Ottubru 2022 – Associazione “Terra Mia Amici No Tap” vs BEI

(Kawża T-514/21) (1)

(“Rikors għal nuqqas li tittieħed azzjoni – Ambjent – Finanzjament tal-pipeline tal-gass 
trans-Adrijatiku – Deliberazzjoni tal-Bord tad-Diretturi tal-BEI li tapprova l-finanzjament – Artikolu 10 

tar-Regolament (KE) Nru 1367/2006 – Talba għal reviżjoni interna – Tweġiba sussegwenti 
għall-preżentata tar-rikors – Talba għal ordni – Nuqqas ta’ ġurisdizzjoni – Eċċezzjoni ta’ 

inammissibbiltà – Ma hemmx lok li tingħata deċiżjoni”)

(2022/C 463/64)

Lingwa tal-kawża: it-Taljan

Partijiet

Rikorrent: Associazione “Terra Mia Amici No Tap” (Melendugno, l-Italja) (rappreżentant: A. Calò, avukat)

Konvenut: Bank Ewropew tal-Investiment (rappreżentanti: T. Gilliams, G. Faedo u K. Carr, agenti, assistiti minn A. Dal Ferro, 
avukat)

Suġġett

Permezz tar-rikors tagħha bbażat fuq l-Artikolu 265 TFUE, ir-rikorrenti titlob lill-Qorti Ġenerali, minn naħa, tikkonstata li 
l-Bank Ewropew tal-Investiment (BEI) astjena b’mod illegali milli jieħu azzjoni fuq it-talba tagħha tad-19 ta’ Diċembru 2020 
għal reviżjoni interna tad-deċiżjoni tal-BEI tas-6 ta’ Frar 2018 dwar il-finanzjament tal-proġett tal-pipeline tal-gass 
mill-Greċja lejn l-Italja li jgħaddi mill-Albanija u l-baħar Adrijatiku u tal-kuntratt ta’ self iffirmat fit-30 ta’ Novembru 2018 
skont din id-deċiżjoni u, min-naħa l-oħra, tordna lill-BEI jirtira dan is-self.

Dispożittiv

1) Ma hemmx lok li tingħata deċiżjoni fuq l-ewwel kap tat-talbiet tal-Associazione “Terra Mia Amici No TAP” intiż sabiex 
jiġi kkonstatat li l-Bank Ewropew tal-Investiment (BEI) astjena b’mod illegali milli jieħu azzjoni fuq it-talba tagħha 
tad-19 ta’ Diċembru 2020 għal reviżjoni interna tad-deċiżjoni tal-BEI tas-6 ta’ Frar 2018 dwar il-finanzjament 
tal-proġett tal-pipeline tal-gass mill-Greċja lejn l-Italja u li jgħaddi mill-Albanija u l-baħar Adrijatiku u tal-kuntratt ta’ self 
iffirmat fit-30 ta’ Novembru 2018 skont din id-deċiżjoni.

2) Il-kumplament tar-rikors huwa miċħud.

3) Il-BEI huwa kkundannat għall-ispejjeż tiegħu stess kif ukoll għal dawk sostnuti mill-Associazione “Terra Mia Amici No 
TAP”.

(1) ĠU C 431, 25.10.2021.

Digriet tal-Qorti Ġenerali tal-15 ta’ Settembru 2022 – European Paper Packaging Alliance vs 
Il-Kummissjoni

(Kawża T-518/21) (1)

(Rikors għal annullament – Ambjent – Linji Gwida tal-Kummissjoni dwar prodotti tal-plastik li jintużaw 
darba biss – Direttiva (UE) 2019/904 – Tnaqqis tal-effett ta’ ċerti prodotti tal-plastik fuq l-ambjent – Att 

li ma jistax ikun is-suġġett ta’ rikors – Inammissibbiltà)

(2022/C 463/65)

Lingwa tal-kawża: l-Ingliż

Partijiet

Rikorrent: European Paper Packaging Alliance (Den Haag, il-Pajjiżi l-Baxxi) (rappreżentanti: F. Di Gianni u A. Scalini, avukati)

Konvenut: Il-Kummissjoni Ewropea (rappreżentant: L. Haasbeek, aġent)

Suġġett

Permezz tar-rikors tagħha bbażat fuq l-Artikolu 263 TFUE, ir-rikorrenti titlob l-annullament tal-punti 2.1.2 u 2.2.1 kif ukoll 
tat-tabelli 4-2 u 4-8 tal-Linji Gwida tal-Kummissjoni dwar prodotti tal-plastik li jintużaw darba biss b’konformità 
mad-Direttiva (UE) 2019/904 tal-Parlament Ewropew u tal-Kunsill dwar it-tnaqqis tal-impatt ta’ ċerti prodotti tal-plastik fuq 
l-ambjent (ĠU 2019, L 155, p. 1).

Dispożittiv

1) Ir-rikors huwa miċħud bħala inammissibbli.

2) Ma hemmx lok li tingħata deċiżjoni dwar it-talbiet għal intervent tar-Renju tal-Pajjiżi l-Baxxi, tal-Parlament Ewropew 
u tal-Kunsill tal-Unjoni Ewropea.

3) Il-European Paper Packaging Alliance għandha tbati l-ispejjeż tagħha kif ukoll dawk sostnuti mill-Kummissjoni Ewropea 
bl-eċċezzjoni ta’ dawk relatati mat-talbiet għal intervent.

